
KAULI YA UTANGULIZI

SISI wamiliki wa dhamana Tanzania tuliojumuika kwenye Mkutano Mkuu wa
Tatu wa Mwaka wa Wawekezaji wa Mfuko wa Umoja uliofanyika tarehe 6
Desemba, 2008 katika Ukumbi wa Ubungo Plaza, Dar es Salaam,

TUKIWA NA ARI ya kuunda chombo imara cha kutuunganisha katika utetezi wa
maslahi yetu, kwa maendeleo yetu kiuchumi na maendeleo ya masoko ya mitaji
katika nchi yetu,

TUKIAFIKI kwamba masharti chini ya Sehemu ya 1 ya Ibara ya 3 ya Katiba ya
dhamana ya Uwekezaji Tanzania yanatuunganisha pamoja kuwa washiriki

muhimu wa Meneja pamoja na wadau wa Dhamana ya Uwekezaji Tanzania,

TUKITAMBUA fursa na mazingira mazuri ya uwekezaji yaliyopo nchini kwetu hivi
sasa katika azma ya kufikia malengo yetu na kuwahamasisha wananchi wengine

katika masoko ya mitaji ,

TUKIJUA NA KUAMINI kwamba umoja ni nguzo muhimu katika kukuza na

kuharakisha kasi ya kuyafikia malengo tarajiwa,

HIVYO BASI, TUMEAMUA KUUNDA Chombo cha Umoja wetu, yaani “CHAMA
CHA WAMILIKI WA DHAMANA TANZANIA” kwa madhumuni ya kukuza na
kulinda maslahi ya wenye dhamana waliopo sasa na watarajiwa nchini Tanzania
pamoja na kushiriki katika kuhamasisha wananchi ili washiriki kwenye masoko ya

mitaji.

